
					இப்பக்கம் மெய்ப்பு பார்க்கப்படவில்லை
ஆனால் அவன் கருணையை நினைக்குந்தோறும் தம் தகுதி யின்மையையும் உடன் நினைக்கின்றார். இவ்வாறு பலமுறை தம் தகுதி இன்மையை நினைப்பதால் ஒருமுறை ஆண்டவன் எவ்வளவு பைத்தியக்காரன்! தகுதி பாராமல் வந்து ஆண்டு கொள்கிறானே! என்று கூட நினைக்கின் றார். திடீரென்று தோன்றிய இந்த நினைவு அவர் ஆழ்ந்த அனுபவத்தில் ஈடுபட்டு மீண்டவுடன் வருகிறது. தம்மையும் மறந்து, இறைவனுடைய இந்த உயர்ந்த தன்மையை மறந்து அவன் பரமகருணையில் வேண்டு மென்றே ஆட்கொண்டான் என்பதை மறந்து இறைவா! நீ முழுப் பைத்தியக்காரன்' என்று பாடிவிடுகிறார்.
"தாதாய் மூவேழ் உலகுக்கும் தாயே காயேன் தனையாண்ட பேதாய்!” (444)
தாதாய்க்கு எதுகை வேண்டும் என்பதற்காகவா பேதாய் என்று கூறுகிறார்? இதுதான் பொள்ளெனத் தோன்றுங் கவிதை. திடீரென்று தோன்றிய உணர்ச்சிச் சுழிப்பால் இறைவனேயானாலும் தகுதியற்ற தம்மை யாண்டமையின் அவன் அறியாமை யுடையவனாகத்தான் இருத்தல் வேண்டும் என்று மனத்தில் தோன்றும் எண்ணம் அப்படியே கவிதை வடிவில் வெளிவருகிறது.
இந்த அனுபவம் எத்துணைப் பெரியதாயினும் அதனை வெளியிடச் சொற்கள் என்ற ஒரே ஒரு கருவிதானே உள்ளது. சொற்கள் கருத்தை வெளியிட மிகச் சிறந்த sgousingy (Word is an imperfect vehicle of thought) என்பர். அப்படியானாலும் பொள்ளெனத் தோன்றும் கவிதை பாடுபவர்கள் வேறு வழி இன்மையால் தம் அனுப வத்தைச் சொல்லில் வடிக்கத்தானே முனைகின்றனர். இதில் ஒரளவு வெற்றியும் பெறுகின்றனர். ஆனால் சில சமயங்களில் எவ்வளவு சிறந்த முறையில் சொன்னாலும் அனுபவம் அல்லது விருப்பம் சொல்லில் அடங்கவில்லை. அவ்வாறு அடங்காத பொழுது தம் ஆற்றாமையை வெளி, யிடுகின்றனர். - -

		 இப்பக்கம் கடைசியாக 9 ஆகத்து 2018, 16:56 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

